
VULTUM DEI QUÆRERE 
FUQ IL-ĦAJJA KONTEMPLATTIVA FEMMINILI 

  
“It-tiftixa ta’ wiċċ Alla tofroq l-istorja tal-bniedem, sa minn dejjem imsejjaħ għal djalogu ta’ mħabba mal-
Ħallieq.[1] Fil-fatt, ir-raġel u l-mara għandhom dimensjoni reliġjuża li ma tistax tiġi fgata u li torjenta l-qalb 
tagħhom għat-tiftixa tal-Assolut, ta’ Alla, li tiegħu jħossu l-bżonn, imqar jekk mhux dejjem b’mod konxju. Din it-
tiftixa hi komuni għall-bnedmin kollha ta’ rieda tajba. Imqar ħafna li jgħidu li ma jemmnux, jistqarru din ix-xenqa 
qawwija tal-qalb, li tgħammar u tgħajjex lil kull raġel u mara mixtieqa għall-hena u l-milja tal-ħajja, b’passjoni ta’ 
mħabba li qatt mhi mxebbgħa biżżejjed bil-ferħ. 

Santu Wistin fl-iStqarrijiet dan esprimieh b’qawwa kbira: “Int għamiltna għalik u qalbna ma ssibx mistrieħ 
jekk mhux biss fik”.[2] Dan in-nuqqas ta’ mistrieħ fil-qalb ġej minn dik l-intuwizzjoni qawwija li hu Alla l-ewwel li 
jfittex ’il-bniedem, u b’mod misterjuż jiġbdu lejh. 

Id-dinamika tat-tiftixa turina li ħadd ma hu biżżejjed għalih innifsu u tridna nimxu, fid-dawl tal-fidi, biex 
naslu li noħorġu mill-jien li jdur magħna nfusna, miġbudin mill-Wiċċ ta’ Alla kollu qdusija u flimkien mill-“art 
imqaddsa tal-persuna l-oħra”,[3] biex induqu komunjoni iktar profonda. 

Dan il-pellegrinaġġ li fih infittxu lil Alla veru, li kull Nisrani u kull ikkonsagrat jagħmel bil-qawwa li tagħtih 
il-Magħmudija, bil-qawwa tal-Ispirtu s-Santu jsir sequela pressius Christi, mixja li fiha wieħed jitwaħħad għalkollox 
ma’ Kristu l-Mulej, li l-konsagrazzjoni reliġjuża tesprimiha b’qawwa unika, u dan b’mod speċifiku fil-ħajja 
monastika, sa mill-bidu meqjusa mod partikulari ta’ kif titwettaq il-Magħmudija.” (n.1) 
 
Mogħtija Ruma f’San Pietru, nhar id-29 ta’ Ġunju, Solennità ta’ San Pietru u San Pawl, tas-sena 2016, ir-raba’ tal-
pontifikat tiegħi. 
  

 
IT-TLUGĦ FIS-SEMA TA’ MARIJA VERĠNI 

“Bħalma Omm Ġesù fis-sema, fejn hi diġà fil-glorja bir-ruħ u l-ġisem, hija l-bidu u x-xbieha tal-Knisja kif għad tkun 
ipperfezzjonata fiż-żmien li ġej, hekk ukoll hija fuq din l-art, sakemm jasal jum il-Mulej (cf. 2Pt.3,10), bħal sinjal 
jiddi ta’ tama żgura u ta’ faraġ għall-poplu ta’ Alla fil-mixja tiegħu lejn is-sema.” (Lumen Gentium, 68). 
___________________________________________________________________________ 
 

VELJA TAL-GĦID TAL-ASSUNTA 
Bħal kull sena, il-Ħadd filgħaxija 14 ta’ Awwissu, fuq iz-zuntier tas-Santwarju tal- Madonna Ta’ Pinu, ser 
tinżamm il-Velja tal-Għid tal-Assunta li tibda fit-8.00pm. 
___________________________________________________________________________ 

 

MANIFESTAZZJONI MARJANA DJOĊESANA F'MARSALFORN 
Il-Leġjun ta' Marija t'Għawdex ser jorganizza Manifestazzjoni Marjana favur « Ambjent Moralment 
Nadif » , f'dan ix-xahar ta' Awwissu. Din ser tinżamm:  
 
Data: It-Tlieta 23 ta' Awwissu 2016 
Post: Marsalforn - Għawdex. 
Ħin: 7.30pm (Rużarju) / 8.00pm (Quddiesa mmexxija minn Mons Isqof Mario Grech) 

1.It-Tnejn 
San Alfons Marija de’ Liguori, Isqof u Duttur tal-Knisja. Tifkira (O). 
Minn nofsinhar tal-lum sa nofsillejl ta’ għada tista tintrebaħ l-Indulġenza tal-Porzjunkula bi żjara f’xi 
knisja parrokkjali u/jew f’xi knisja tal-Franġiskani. 

2.It-Tlieta San Pietru Ġiljan Eymard, Presbiteru. Tifkira. 

3.L-Erbgħa 
Laqgħa tal-Kulleġġ tal-Kappillani. 
 L-14-il Erbgħa ta’ Santa Marija. 

4.Il-Ħamis 
San Ġwann Marija Vianney presbiteru, Patrun tal-Kappillani u tas-saċerdoti. Tifkira (O). 
Addorazzjoni “Ġesù kkonċeput fil-ġuf ta’ Marija” organizzata mill-Komunità Anawim (Xewkija - 
7.00pm). 

5.Il-Ġimgħa 
Dedikazzjoni tal-Bażilka ta’ Santa Marija Maggiore. (Tifkira). 
L-Ewwel Gimgħa tax-xahar. Adorazzjoni u Taqrbina Riparatriċi. 
Quddiesa għall-Profesjonisti fil-Knisja ta’ Santu Wistin, Victoria fit-8.30pm. 

6.Is-Sibt 

Festa tat-Trasfigurazzjoni tal-Mulej. 
L-Ewwel Sibt tax-xahar. Tqarbina Riparatriċi. 
Lejl Adorazzjoni mill-Moviment Ewkaristiku (Knisja ta' Santu Wistin, ir-Rabat - Quddies: 8.30pm u 
f’nofsillejl). 

7.Il-Ħadd 
Id-dsatax-il Ħadd tas-Sena. Sena Ċ. 
Festa ta’ San Ġużepp (Parroċċa Qala). 

8.It-Tnejn San Duminku, Presbiteru. Tifkira (O). 

9.It-Tlieta Santa Tereża Benedetta tas-Salib (Edith Stein), Verġni u Martri. Patruna tal-Ewropa. Festa. 

10.L-Erbgħa 
San Lawrenz, Djaknu u Martri. Festa. 
Il-15-il Erbgħa ta’ Santa Marija. 

11.Il-Ħamis Santa Kjara, Verġni. Tifkira (O). 

12.Il-Ġimgħa Santa Ġanna Franġiska de Chantal, Reliġjuża. Tifkira. 

13.Is- Sibt Lejl Adorazzjoni mill-Moviment Ewkaristiku (Knisja ta' Ħamet - Quddies: 8.30pm u f’nofsillejl). 

14.Il-Ħadd 

L-Għoxrin Ħadd tas-sena. Sena Ċ. 
Vġili tat-Tlugħ tal-Verġni Marija fis-Sema. 
Velja tal-Għid tal-Assunta fuq iz-zuntier tas-Santwarju Ta’ Pinu (8.00pm). Wara il-Velja jitkompla l-
Lejl mill-Moviment Ewkaristiku Djoċesan u jagħlaq b’Quddiesa f’nofsillejl. 

15.It-Tnejn 
Solennità tat-Tlugħ fis-sema ta’ Marija, Patruna speċjali tal-Belt Vittorja u tad-Djoċesi ta’ Għawdex 
u titular tal-Katidral. Festa kkmandata (Obbligu tal-Quddies).  
Festa ta’ Santa Marija (Katidral ta’ Għawdex). 

16.It-Tlieta San Stiefnu tal-Ungerija. Tifkira. 

19.Il-Ġimgħa 
San Ġwann Eudes, Presbiteru. Tifkira. 
Ir-4 Dehra tal-B.V.M. ta’ Fatima. Fil-Knisja ta’ Ħamet fil-5.30pm tibda l-Adorazzjoni, fis-7.00pm 
quddiesa bl-0melija u wara Pellegrinaġġ ta’ Talb. 

20.Is-Sibt 

San Bernard, Abbati u Duttur tal-Knisja. Tifkira . 
Adorazzjoni għall-Persuni Kkonsagrati fil-Parroċċa tan-Nadur (7.30 - 9.30pm). 
Lejl Adorazzjoni mill-Moviment Ewkaristiku (Knisja tar-Ragħaj it-Tajjeb, ir-Rabat - Quddies: 

8.30pm u f’nofsillejl). 

21. Il-Ħadd 
Il-wieħed u għoxrin Hadd tas-Sena. Sena Ċ. 
Festa ta’ Marija Assunta (Parroċċa Żebbuġ). 

22. It-Tnejn. Il-Verġni Mqaddsa Marija Reġina. Tifkira (O). 

23 It-Tlieta 
Santa Roża ta’ Lima Verġni. Tifkira.  
Manifestazzjoni Marjana Marsalforn fis-7.30p.m. Ruzarju u fit-8.00pm quddiesa 
konċelebrata mill-E.T. Mons Mario Grech Isqof t’Għawdex. 

24.L-Erbgħa San Bartilmew, Appostlu. Festa. 

25.Il-Ħamis San Ġużepp Calasanz, Presbiteru. Tifkira. 

27.Is-Sibt 
Santa Monika. Tifkira (O).  
Lejl Adorazzjoni mill-Moviment Ewkaristiku (Knisja ta' San Franġisk, ir-Rabat - Quddies: 8.30pm u 
f’nofsillejl). 

28. Il-Ħadd 
It-Tnejn u Għoxrin Hadd tas-sena Ċ. 
Festa tal-Madonna ta’ Loreto (Parroċċa Għajnsielem). 
Festa ta’ Santu Wistin (Knisja ta’ Santu Wistin, Victoria). 

29. It-Tnejn Il-Martirju ta’ San Ġwann Battista. Tifkira (O). 

 


